2024:307645

REPUBLIKA E KOSOVES
REPUBLIKA KOSOVA - REPUBLIC OF KOSOVO

Numri i dokumentit: 06496712
PPP.nr.229/24

GJYKATA THEMELORE GJAKOVE-Dega e Gjykatés né Malishevé, Departamenti i
Pérgjithshém-Divizioni Civil, gjyqgtari Petrit Curri né ¢éshtjen pérmbarimore té kreditores
M.B.nga Malisheva, té cilin e pérfagéson Asman Hoxha avokat né Prizren, kundér debitores
Komuna e Malishevés-Drejtoria Komunale e Arsimit, pér pagesén e borxhit né shumén prej
598.40 euro né emér té borxhit pér kompensimin e shujtave ditore dhe shpenzime té udhétimit,
duke vendosur lidhur me prapésimin e debitorit té paragitur me daté 11.10.2024 kundér urdhrit
pérmbarimor P.nr.1058/2024 té datés 26.09.2024 i caktuar nga pérmbaruesi privat Liridon H.
Térshani me seli né Prizren, jashté seancés gjyqgésore me daté 22.11.2024 mori kété:

AKTVENDIM

I.  REFUZOHET si i pabazuar prapésimi i debitorit Komuna e Malishevés-Drejtoria
Komunale e Arsimit, i ushtruar ndaj urdhrit pérmbarimor P.nr.1058/2024 i datés
26.09.2024, i lejuar nga pérmbaruesi privat Liridon H. Térshani me seli né Prizren.

Il.  MBETET NE FUQI Urdhri pér lejimin e Pérmbarimit numér P.nr.1058/2024 i datés
26.09.2024, i lejuar nga Pérmbaruesi privat Liridon H. Térshani me seli né Prizren, pér
shumén e borxhit kryesor né lartési prej 598.40 euro té njohura sipas aktgjykimit
C.nr.485/23 i datés 23.08.2024 dhe shumés prej 156.00 euro né emér té pérpilimit té
propozimit pér pérmbarim.

I1l. REFUZOHET si e pabazuar kérkesa e kreditorit pér shpenzimet e kérkuara (té
paspecifikuara) pér pérgjigje né prapésim.

Arsyetim

Pérmbaruesi privat Liridon H. Térshani me seli né Prizren, duke vepruar sipas propozimit
té kreditores M.B.nga Malisheva, té cilén me autorizim e pérfagéson Asman Hoxha avokat né
Prizren, ka léshuar urdhrin numér P.nr.1058/2024 té datés 26.09.2024 me té cilin e ka lejuar
pérmbarimin né bazé té aktgjykimit té plotfugishém té Gjykatés Themelore Gjakové-Dega e
gjykatés né Malishevé/Divizioni Civil C.nr.485/23 té datés 23.08.2024, i cili éshté béré i
plotfugishém nga data 16.09.2024, dhe i ekzekutueshém nga data 26.09.2024.

Me propozimin pér pérmbarim, kreditori ka kérkuar gé té caktohet pérmbarimi ashtu gé
té detyrohet debitori Komuna e Malishevés/Drejtoria Komunale e Arsimit, qé kreditorit t’ia
paguaj shumén prej 598.00 € né emér té kompensimit pér shujta ditore dhe shpenzimet e
udhétimit sipas aktgjykimit C.nr.485/23, si dhe shpenzimet tjera duke pérfshiré edhe shumén
prej 156.00 euro pér pérpilimin e propozimit pér pérmbarim.

Kundér urdhrit pér lejimin e pérmbarimit me daté 11.10.2024, prapésim ka paraqitur
debitori.

Né prapésim debitori ka theksuar se pérfagésuesi i kreditorit i ka shtuar shpenzimet né
pérmbarim dhe até né shumén prej 156.00 euro, ndérsa sipas tarifés duhet té jené 97.00 euro,
pasi vlera e borxhit éshté 598.00 euro. Ka shtuar se duhet marré parasysh edhe parimin e
ekonomizimit té procedurés, dhe ka kérkuar gé pérmbarimi té béhet me njé propozim né ményré
gé té mos lejohen shpenzime shtesé pasi kemi té béjmé me céshtje té njéjté dhe mund té
pérmbarohet me njé urdhér pérmbarimor.

Andaj, i ka propozuar gjykatés ta aprovoj prapésimin e komunés sé Malishevés si té
bazuar dhe urdhrin e pérmbaruesit privat Liridon Térshani ta shfuqizoj si té pabazuar sa i pérket
shpenzimeve procedurale gé ka té bé&jé lidhur me pérmbarimin si dhe té vlerésohen kéto shkresa
né bazé té konkluzionit té gjykatés sé Apelit té Kosovés, lidhur me shpenzimet procedurale.

Pérgjigje né prapsim me daté 17.10.2024 ka ushtruar i autorizuari i kreditorit i cili ka
theksuar se pretendimet e debitorit né prapésim jané té pabazuara, pasi ¢éshtja e shpenzimeve
éshté e rregulluar dhe e pércaktuar me nenin 486 té LPK-sé.

Andaj, duke u bazuar né té lartcekurat, i autorizuari i kreditorit ka kérkuar gé gjykata té
merr aktvendim me té cilin refuzohet si i pabazuar prapésimi i debitorit, t¢ mbetet né fuqi urdhri
pérmbarimor P.nr.1058/2024 i datés 26.09.2024 dhe té obligohet debitori ti paguaj té gjitha
shpenzimet pérmbarimore pér pérpilimin e propozimit pér pérmbarim dhe pérgjigje né prapésim
sipas tarifés sé OAK-se.

Vlerésimi i gjykatés dhe baza ligjore

Gjykata, pas shqyrtimit té propozimit té kreditorit, urdhrit pér pérmbarim, prapésimit té
debitorit, pérgjigjes né prapésim, si dhe shkresave tjera té I1éndés, ka ardhur né pérfundim se:

Prapésimi i debitorit éshté i pabazuar

Gjykata nuk ka caktuar seancé gjyqgésore, ngase té dhénat e parashtruara né propozimin
pér pérmbarim si dhe déshmité e bashkangjitura, jané té mjaftueshme pér té vendosur rreth késaj
céshtje juridiko pérmbarimore.

Me nenin 21 té Ligjit pér Procedurén Pérmbarimore (LPP) éshté paraparé qé: “organi
pérmbarues e cakton, pérkatésisht e zbaton pérmbarimin vetém né bazé té dokumentit
pérmbarues (titulus executionis) dhe dokumentit té besueshém, po ge se me kété ligj nuk éshté
parashikuar digka tjetér”.

Né rastin konkret kreditori ka kérkuar lejimin e propozimit pér pé&rmbarim, sipas
dokumentit pérmbarimor-Aktgjykimit t€¢ Gjykatés Themelore né Gjakové-Dega e Gjykatés né

Malishevé, Departamenti i Pérgjithshém/Divizioni Civil, me numér C.nr.485/23 i datés
23.08.2024, i cili aktgjykim ka titull pérmbarues, duke u bazuar né nenin 22 paragrafin 1, nén
par.1.1. t&é LPP-sé ku parashihet se: (Par. 1) “Dokumentet pérmbaruese jané: 1.1. vendimi
pérmbarues i Gjykatés dhe ujdia (pajtimi) gjygésor pérmbarues;”, dhe Ky vendim éshté i
pérmbarueshém né bazé té nenit 24 par 1 té LPP-sé, ku theksohet se: “Vendimi gjygésor me té
cilin éshté urdhéruar pérmbushja e kredisé pér ndonjé dhénie apo bérje, éshté i pérmbarueshém
po qé se ka marré formén e preré, si dhe po qe se ka skaduar afati pér pérmbushjen vullnetare “,
pasi gé i njéjti ka marré formén e preré me daté 16.09.2024, si dhe ka skaduar afati pér
pérmbushje vullnetare dhe i njéjti éshté béré i ekzekutueshém gé nga data 26.09.2024, si dhe
njékohésisht éshté edhe i pérshtatshém pér pérmbarim né kuptim té nenit 27 par.1 té KPP-sé, ku
thuhet se: “Dokumenti pérmbarimor éshté i pérshtatshém pér pérmbarim né qofté se né té éshté
treguar kreditori dhe debitori, si dhe objekti, mjetet, shuma dhe koha e pérmbushjes sé
detyrimit”, andaj pasi gé né aktgjykimin sipas sé cilit &shté lejuar urdhri pérmbarimor jané té
pérfshira té gjitha kéto elemente, atéheré gjykata ka vlerésuar sé ky vendim i plotéson té gjitha
kushtet e lartcekura ligjore pér tu caktuar dhe zbatuar pérmbarimi sipas tij.

Pra, sipas vlerésimit té Gjykatés, Aktgjykimi né fjalé éshté dokument pérmbarues, i
ekzekutueshém dhe pérbén bazé té ligjshme juridike pér caktimin e pérmbarimit, ngase i njéjti i
ka plotésuar kushtet ligjore pér té gené i pérmbarueshém dhe njékohésisht i pérshtatshém pér
pérmbarim ashtu si¢ e parasheh neni 24 par.1 i LPP-sé.

Né& anén tjetér, debitori nuk ka ofruar asnjé prové me shkrim, si¢ parashihet me nenin 69
paragrafi 4 té Ligjit t€ Procedurés Pérmbarimore (LPP), sipas té cilit: “Baza pér prapésim duhet
té mbéshtetet me prova té duhura. Provat pér prapésim duhet té dorézohen me shkrim,
pérndryshe prapésimi do té refuzohet”, me t€ cilén do t€ mund té argumentonte pretendimet e
cekura né prapésim, apo se ekziston ndonjéri nga shkaget e pércaktuara né nenin 71 té LPP-sé,
né té cilat bazohet prapésimi i palés.

Gjykata ka konstatuar se kreditori, propozimit pér pérmbarim ia ka bashkangjitur
Aktgjykimin e késaj gjykate C.nr.485/23 té datés 23.08.2024, i cili Aktgjykim éshté né origjinal,
I plotfugishém nga data 16.09.2024, dhe i plotéson kushtet ligjore sipas nenit 38 par 1. té LPP-
sé me té cilin pércaktohet se: “Propozimi pér pérmbarim duhet ta pérmbajé kérkesén pér
pérmbarim né té cilén do té tregohet dokumenti pérmbarimor origjinal apo kopje e vértetuar,
apo dokumenti i besueshém né bazé té cilit kérkohet pérmbarimi, kérkuesi i pérmbarimit dhe
debitori, adresa e vendbanimit—vendgéndrimit apo selisé afariste té kreditorit dhe té debitorit,
kredia gé kérkohet té realizohet, si dhe mjeti népérmjet cilit duhet kryer pérmbarimi, objekti i
pérmbarimit po ge se éshté i njohur, si dhe té dhénat e tjera gé jané té nevojshme pér zbatimin e
pérmbarimit”.

Pretendimet e debitorit se kreditori i ka shtuar shpenzimet né pérmbarim né shumén prej
156.00 euro, ndérsa sipas tarifés duhet té jené 97.00 euro, pér gjykatén jané té pabazuara, sepse
lidhur me obligimin qé debitori t’ia paguaj kreditorit shpenzimet pér pérpilimin e propozimit pér
pérmbarim né shumén prej 156.00 euro, gjykata éshté bazuar né rregulloren pér tarifat e
avokatéve nr. tarifor 6 pér pérmbarim né bazé té titullit pérmbarimor me vleré mbi lartésiné e
kontestit té vlerés sé vogél.

Gjykata vlerésoi edhe pretendimet tjera té debitorit dhe gjeti se pretendimet e tij jané té
pabazuara nga se nuk hyjné né shkaget e parapara nga neni 71 i LPP-sé, e té cilat po gé se
ekzistojné mund té pengojné pérmbarimin e lejuar, po ashtu debitori pretendimet e saja nuk i ka
mbéshtetur né prova, ashtu si¢ kérkohet me nenit 69 par.4 té LPP-sé.

Lidhur me shpenzimet e kérkuara, gjykata vendosi si né pikén -111- té dispozitivit té kétij
aktvendimi ku kérkesa pér kompensimin e shpenzimeve lidhur me pérgjigjen né prapésim éshté
refuzuar, pér shkak se e njéjta nuk konsiderohet parashtresé né kuptim té nenit 99 té LPK-sé,
nenit 6.1 t&¢ OAK-sg, si dhe nenit 2.4 t& UA Nr.01/2017 té datés 15.03.2017, pér unifikimin e
taksave gjygésore, si dhe pikés 4 té konkluzioneve pér unifikimin e praktikés gjygésore té
Gjykatés sé Apelit té Republikés sé Kosovés, e datés 16-17 mars dhe 26-27 gershor 2023.

Nga té cekurat mé lart, gjykata vendosi si né dispozitiv té kétij aktvendimi né bazé té
dispozitave té nenit 73 té Ligjit pér Procedurén Pérmbarimore.

Gjykata Themelore Gjakové, Dega né Malishevé
Departamenti i Pérgjithshém-Divizioni civil
PPP.nr.229/24, daté 22.11.2024

Gjyqtari
Petrit Curri

KESHILLE JURIDIKE: Kundér kétij aktvendimi éshté e lejuar Ankesa né afat prej 7 ditésh
nga marrja e té njéjtit, pérmes késaj gjykate pér Gjykatén e Apelit né Prishtiné. Ankesa duhet té
paragitet né kopje té mjaftueshme pér palét dhe gjykatén.

